
BIZKAIKO GOLKOA-
REN IREKIERA

BILAKAERA  
GEOLOGIKOA 

ITSASO SAKON  
ETA LASAIA
GOI KRET. - PALEOZENO - EOZENO

Geoparkea sakonera gutxiko itsaso tropikala zen. Bertan 
koralezko arrezife handiak sortu ziren. Bizkaiko Golkoaren 
irekierak itsas hondoa pitzatu zuen ildo sakonak sortuz. 
Mugimendu konstanteak sortzen zituen egoera tektoniko 
ezegonkor honetan metatu zen flysch beltza.

Geoparkea itsas hondo sakon eta lasaia bihurtu zen eta 
bertan metatu ziren Goi Kretazeo eta Paleozenoko flysch 
karetsu eta hareatsua. Zumaiako segidan K/Pg suntsipen 
handia bezalako gertaera garrantzitsuak erregistratu 
ziren. Eozenoko turbiditek Pirinioetako altxamenduarekin 
lotutako ezegonkortasun hasiberria adierazten dute.

MUTRIKUKO BUZTIN  
ETA OFITA TRIASIKOAK
GEOPARKEKO ARROKA ZAHARRENAK

Pangearen zatiketaren lehen fasean 
sortu ziren ur gaziko aintzira han-
dien lurrunketarekin eratu ziren. 
Mutrikun agertzen dira Berriatuako 
failari esker. 220 Mu.

01 ALKOLEAKO SEDIMENTU  
SIN-TEKTONIKOAK
ITSAS AZPIKO TEKTONIKA

Diskordantzia angeluarrak eta ar-
datzetako sedimentuak tolesaren 
muinean barneratzen dituen sinkli-
nal konplexua. Flysch beltzean de-
formazioa eta sedimentazioa aldi 
berean gertatu ziren. 103 Mu.

05

ANDUTZEKO KARBONATOZKO 
PLATAFORMA
KORALAK MENDIETAN

Duela 110 milioi urte geoparkea es-
taltzen zuen itsaso tropikaleko koral, 
rudista, ostreido eta belaki fosil uga-
ri dituzten kareharri hauek osatzen  
dute Andutz mendia. 110 Mu.

02 DEBAKO SEPTARIAK
HARRIBITXI TXIKI NATURALAK

Jarduera mikrobianoak sortutako 
sideritazko nodulu esferikoak dira. 
Kaltzita zuriz betetako barne-haus-
tura ikusgarria dute. Bilduma osoa 
Deban ikus daiteke. 103 Mu.

06

DEBAKO OLISTOLITOA
JAUSITAKO ARREZIFE  
PUSKA BAT

Arrezifearen ertzeko bloke handi bat 
hautsi egin zen eta ezpondatik be-
hera erori zen itsas hondo sakone-
neko flysch beltzaren sedimentu 
buztintxuekin nahastuz. 107 Mu.

09

SATURRARANGO  
KONGLOMERATUAK
BIZKAIKO GOLKOAREN IREKIERA 

Itsas hondoa pitzatu zenean 7 kilo-
metro zabal zituen kanoi erraldoi 
bat sortu zen eta bertatik sedimen-
tu lodiz osaturiko luizi erraldoiak 
erori ziren sakonera handiko itsas 
hondoraino. 105 Mu.

03 ONDARBELTZEKO SEISMITA
LURRIKARAK GEOPARKEAN

Itsas hondoko lurrikara batek sedi-
mentuak ezegonkortu zituen. On-
dorioz, arroka tolestuak dituen 
sedimentu buztintsu multzo desor-
denatu bat sortu zen. 103 Mu.

07

ISTIÑAKO PALEOKARSTA
GEOPARKEKO LEHEN  
KOBAZULOAK

Mugimentu tektonikoen ondorioz 
karbonatozko plataformak azalera-
tu eta karstifikatu egin ziren gaina-
zal irregular bat sortuz, ondoren tur-
bidita sakonez bete zena. 100 Mu.

10

MUTRIKUKO AMMONITE  
ERRALDOIAK
BIZITZA OASI BAT ILUNTASUNEAN

Maskorren tamaina handia Mutri-
kuko failaren bidez bideratzen zi-
ren "black smoker" motako isuri hi-
drotermalekin lotuta egon daiteke.  
104 - 100 Mu.

04 AITZANDIKO FLYSCH BELTZA
FLYSCHA ETA ITSAS  
AZPIKO SUMENDIAK

Lutita beltz eta turbiditez osatua da-
go eta flysch beltzaren sekzio tipoa 
da. Xafla piroklastiko finak ere tarte-
katzen dira, Bizkaiko Golkoaren ire-
kierak urpean sortutako jarduera 
bolkanikoaren ondorioz. 102 Mu.

08

SAKONETAKO  
FLYSCH KARETSUA
BAREALDIAREN HASIERA

Goi Kretazeoa itsas mailaren igoe-
ra eta barealdi luze batekin hasi zen. 
Bertan 700 m dituen kareharriz eta 
tuparriz osatutako flyscha sortu zen. 
Turbidita txikiak ere baditu eta aztar-
na fosil asko ikusi daitezke. 98 – 80 Mu.

11

ZUMAIAKO ZIKLIKOTASUN  
ESTRATIGRAFIKOA
ASTRONOMIA ARROKETAN

Milankovitch-en prezesio (kareha-
rri-marga bikoteak) eta eszentriko-
tasun zikloekin (5 bikote) lotutako 
txandaketa estratigrafikoaren mun-
duko adibide onenetako bat da. 
66 – 61 Mu.

15

ARANTZA PORTUKO 
FLYSCH HAREATSUA
ITSASPEKO KONO HANDI BAT

Itsas mailaren jaitsiera erlatibo ba-
ten ondorioz, turbidita asko iritsi  
ziren itsas hondora ekialdetik eta 
1.500 metro lodiera dituen flysch ha-
reatsua sortu zen. 80 – 70 Mu.

12

ZUMAIAKO FLYSCH  
MAASTRICHTIARRA
MUNDUA SUNTSIPENAREN AURRETIK

Aztarna fosil ugari dituzten kare-
harriak eta tuparriak dira. Bertan 
inozeramidoen desagertzea ikertu  
daiteke eta K/Pg suntsipenaren au-
rreko azken ammoniteak aztertu 
daitezke. 72 – 66 Mu.

13

ALGORRIKO KRETAZEO/ 
PALEOGENO MUGA
DINOSAUROEN DESAGERTZE HANDIA

Kretazeo amaierako fosilen %80 ko-
lore iluneko buztin-geruza fin ho-
netan desagertzen da, iridioa eta 
Yucatanen inpaktuarekin lotutako 
mikrotektitak dituena. 66 Mu.

14

ITZURUNTXIKIKO IKNOFOSILAK
ITSAS HONDOKO  
BIZITZA ENIGMATIKOA

Scolicia multzo ikusgarri bat eta 
inoiz deskribatu den Saerichnites 
handiena ikusi daitezke. Flyschenea 
museoan ikusgai daude pieza origi-
nalak eta erreplikak. 54 Mu.

20

GSSP. SELANDIAR  
ESTRATOTIPOA
URREZKO ILTZE BAT ZUMAIAN

2010ean izendatu zen urrezko iltzea  
duen erreferentzia globala da. C13 
isotopoaren minimo erlatibo bat 
neurtu daiteke eta Paleozenoan zir-
kulazio ozeanikoa aldatu zela adie-
razten du. 61 Mu.

16

GSSP. THANETIAR  
ESTRATOTIPOA
URRE-KOLOREKO ALDAKETA MAGNETIKOA

2010ean izendatu zen urrezko iltzea  
duen erreferentzia globala da. Mid  
Paleocene Biotic Event (MPBE) gain- 
gainean kokatua dago eta arroken 
polaritate magnetikoaren aldaketa 
batek definitzen du. 58,7 Mu.

17

ITZURUNTXIKIKO FLYSCH  
EOZENOKO TURBIDITAK
TURBIDITEN IKUSKIZUNA

Pirinioetako altxaera hurbilak tubidi-
ta ugarien jalkitzea eragin zuen, egi-
tura sedimentario ederrak erakus-
ten dituztenak, hala nola fluteak, 
grooveak eta laminazio oso ikusga-
rriak. 54 Mu.

19

ZUMAIAKO PALEOZENO/ 
EOZENO MUGA
BEROTZE KLIMATIKO HANDIA

Oxigeno eta Karbono isotopoetan 
anomaliak dituen buztin tarte honek 
Lurraren historian berotegi-efek- 
tuagatik egon den berotze klimati-
ko handienetako bat islatzen du. 
56 Mu.

18

ITSAS AZPIKO 
SEDIMENTUEN 
METAKETA

PIRINIOEN SORRERA

EGUNGO PAISAIAREN 
ERAKETA

100 MILIOI URTE

Bizkaiko Golkoaren irekiera eta itxiera  
ulertzeko erregistro perfektua

INDUSTRIA, TRANTSIZIO 
ENERGETIKO ETA 
JASANGARRITASUN SAILA

BEHE KRETAZEO
110 – 100 Mu 100 – 66 Mu

MAPA ETA GEOLOGIA INTERESGUNEAK
EUSKAL KOSTALDEKO GEOPARKEA

ESTRATIGRAFIA / PALEONTOLOGIA

01	 Mutrikuko buztin eta ofita triasikoak

02	 Andutzeko karbonatozko plataforma

03	 Saturrarango konglomeratuak

04	 Mutrikuko ammonite erraldoiak

05	 Alkoleako sedimentu sin-tektonikoak

06	 Debako septariak

07	 Ondarbeltzeko seismita

08	 Aitzandiko flysch beltza

09	 Debako olistolitoa

10	 Istiñako paleokarsta

11	 Sakonetako flysch karetsua

12	 Arantza portuko flysch hareatsua

13	 Zumaiako Flysch Maastrichtiarra

14	 Algorriko Kretazeo / Paleogeno muga

15	 Zumaiako ziklikotasun estratigrafikoa

16	 Selandiar estratotipoa (GSSP)

17	 Thanetiar estratotipoa (GSSP)

18	 Zumaiako Paleozeno / Eozeno muga

19	 Itzuruntxikiko flysch Eozenoko turbiditak

20	 Itzuruntxikiko iknofosilak

TEKTONIKA

21	 Kakuta formazioaren eskistositatea

22	 San Telmoko tolesturak eta failak

23	 Aitzbeltzeko diaklasak

24	 Mendatako faila sistema

25	 Andutzeko faila

26	 Aitzandi puntako tolestura etzana

27	 Sesiarteko antiklinala

KOSTALDEKO GEOMORFOLOGIA

28	 Itzurungo hondartza

29	 Pikoteazpiko harri koskorren hondartza

30	 Sakonetako geomorfologia

31	 Santiagoko dunak eta padura

32	 Saturrarango hondartza

33	 Itzuruntxikiko higadura formak

34	 Marianton puntako bloke eroriak

35	 Pikoteko luizi aktiboak

36	 Baratzazarreko luizi handia

37	 Kardalako luizia

38	 Algorri-Portutxikiko marearteko zabalgunea

39	 Txertudiko Gabarlekuko labarrak

40	 Itzurun hondartzako kobazuloak

41	 Aitzuriko kobazuloak

42	 Mendatako bailara

43	 Deba ibaiaren estuarioa

KARST

44	 Astigarribiako karst pinakularra

45	 Ermittia Bekoa haitzuloa

46	 Praileaitzeko haitzuloa

47	 Sasiolako meandroa

48	 Kiputzeko aztarnategi paleontologikoa

49	 Olatzeko poljea

50	 Kobaldeko sarbegia

51	 Kobetako leizea

52	 Lasturko poljea

53	 Arbilgo haitzuloa

54	 Sesiarteko lapiaza

55	 Pagatzako barrunbe handia

56	 Ugarteberriko ibaitxo eta sarbegia

57	 Lasturko dolinen lerrokatzea

58	 Ugarteberriko haitzuloa

59	 Andutz tontorreko dolinak

60	 Sasiolako iturburua

61	 Aixako haitzuloa

62	 Salbatoreko pinakulu karstikoa

63	 Usarroako iturburua

64	 Deba ibaiaren paleoterraza

65	 Lasturko harrobia

66	 San Blas harrobia

GEOLOGIA INTERESGUNEAK

geoparkea.eus

BIZKAIKO GOLKOA

Bilbo

GasteizIruña

Baiona
Donostia

57



TEKTONIKA
PIRINIOEN SORRERA

KOSTA  
ETENGABEKO 
HIGADURA

KARST 
GEOPARKEAREN  
LURPEKO MUNDUA

Iberiar penintsula eta Eurasiaren arteko talkak Bizkaiko 
Golkoa itxi zuen ekialdetik mendebaldera eta poliki poliki 
Pirinioetako mendikatea altxatu zen. Itsas sedimentuak 
deformatu egin ziren eskala desberdineko tolesak eta 
failak osatuz eta gaur egungo paisaiaren oinarria sortuz.

Geoparkearen kostaldearen egungo itxura oso berria da, 
milaka urte gutxi batzuk besterik ez ditu. Bere bilakaera 
Kuaternarioko glaziazio eta interglaziazioek eragindako 
itsas mailaren gorabeherekin lotuta dago.

Flyscha oso ezegonkorra eta higatzen erraza da. Itsas 
labarretan luizi handiak sortzen dira eta honek itsas 
lerroaren atzerakada oso aktiboa eragiten du. 

Geoparkearen kostaldea ikuskizun dinamiko eta aldakorra 
da gaur egun.

Geoparkeko lehen erliebeak duela 10 milioi urte baino 
zertxobait gehiago azaleratu ziren itsasorik. Kareharriak 
desegiten hasi ziren eta Olatz edo Lastur bezalako poljeak 
eta pinakulu handiak sortu ziren. Lurrazpian galeria 
horizontal maila desberdinak daude, lurraldea igo ahala 
maila freatikoaren bilakaera erakusten dutenak. 

Itsasotik hain gertu zeuden haitzulo asko duela 200.000 
urtetik gizakiak okupatu zituen. Debako Historiaurreko 
Bailaran gure arbasoen unibertsora bidaia harrigarria egin 
dezakezu.

KUATERNARIO MIOZENO - KUARTERNARIO

MENDATAKO FAILA SISTEMA
KANALAK MAREARTEKO  
ZABALGUNEAN

Flyschari eragiten dioten E-W eta 
NE-SW norabideak dituzten faila txi-
ki hauek errazago higatzen dira eta 
marearteko zabalgunean kanal poli-
tak eragiten dituzte.

24

AITZANDI PUNTAKO  
TOLESTURA ETZANA
FLYSCHA BIHURRITU EGITEN DA

Neurri handiko tolestura etzan ikus-
garria. Tolesaren muinean hareha-
rriak pitzatu egiten dira eta tupa-
rriak aldiz tolestura sortzen dute.  

26

AITZBELTZEKO DIAKLASAK
DEFORMAZIOAREN GEOMETRIA  
PERFEKTUA

Deformazio hauskorrak kaltzitaz 
betetako zartadurak eragiten ditu.  
Haustura horiek familietan antola- 
tzen dira eta horien elkarguneek de-
formazioaren kronologia ezartzeko 
aukera ematen dute.

23

SESIARTEKO  
ANTIKLINALA
MENDI BAT TOLESTUA

Eskala kartografikoa duen egitu-
ra handi honek Sesiarte mendi-
ko arrezife  kareharriak tolesten 
ditu. Ardatzetan sortutako eskisto-
sitateak karstifikazio prozesu biziak 
erraztu ditu.

27

ANDUTZEKO FAILA  
GEOPARKEAREN  
FAILA HANDIA

Flyschari eragiten dion egitura tek- 
toniko nagusia da. Flysch beltza  
(Behe Kret.) eta flysch karetsua 
(Goi Kret.) kontaktuan jartzen ditu, 
geruzen orientazioa aldatzen du eta 
Aitxuriko labar handia sortzen du.

25

ITZURUNGO  
HONDARTZA 
FLYSCHEKO HONDARTZA POLITA

Flysch horma ezegonkorren azpian 
kokatua dagoen hondartza harea- 
tsu ikusgarria. Harri blokeen erorke-
ta ugari gertatzen dira. Hondartza 
hau oso kaltebera da itsas mailaren 
igoeraren aurrean.

28 ASTIGARRIBIAKO  
KARST PINAKULARRA
KAREHARRIZKO PIRAMIDEAK

Klima subtropikalean ohiko mode-
latze karstikoa da. Oinarrizko gaina-
zal batetik abiatzen da eta kareha-
rriaren disoluzioak altuera bereko 
pinakulu isolatuak uzten ditu.

44

KIPUTZEKO AZTARNATEGI  
PALEONTOLOGIKOA
900 KILOKO BISONTEA ETA ASKOZ GEHIAGO

Leize txiki hau tranpa natural bat 
izan zen. Bertan 48 orein, 23 elur-
orein eta estepako 18 bisonte ero-
ri ziren azken glaziazioan. Penintsu- 
lako bisonte garezurrik handiena 
nabarmentzen da.

48

LASTURKO POLJEA
GEOPARKEAREN  
HARAN EZKUTUA

3 kilometro luze dituen jatorri karsti-
koa duen ibar itxia da. Haren bukae-
ran sarbegi eta dolinen lerrokadu-
ra politak ikus daitezke azaleko urak 
Sasietako iturburura eramaten di-
tuztenak.

52

SASIOLAKO  
ITURBURUA
URTE OSORAKO ITURRIA

Mendiaren barrualdetik 4 kilometro 
inguru bidaiatu ondoren, Lastur iba-
rreko urak Deba ibaira ateratzen di-
tu iturburu honek. Agorraldian edo 
garai lehorretan gutxienez 10 litro 
segunduko emaria du.

60

UGARTEBERRIKO IBAITXO  
ETA SARBEGIA
LASTUR POLJEAREN GOIKO MAILA

Poljearen egonkortasun maila zaha-
rretik abiatuz ibaiak 15 metro inguru 
higatu ditu eta meandro politak 
sortu ditu Ugarteberriko sarbidean 
desagertu aurretik. 

56SATURRARANGO  
HONDARTZA
ILARGI ERDI BAT FLYSCH BELTZEAN

"Saturrarango haitzak" izenez eza-
gutzen den flysch beltzeko lurmutur 
ikusgarri batek babesten du hon-
dartza hareatsu polit hau.

32

BARATZAZARREKO  
LUIZI HANDIA
AMILTZEN ARI DEN MENDIA

Luizi handi  eta konplexu honek 8 hek-
tarea ditu eta gaur egun oso aktiboa ez 
den arren, karga-tolestura ikusgarriak 
ikus daitezke. Luiziaren frontearen in-
dar eta pisuak marearteko zabalgune-
ko flyscha pitzatu eta tolestu zuen. 

36

AITZURIKO  
KOBAZULOAK
GEOPARKEAREN BEGIAK

Hogei metro zabalera eta 25 metro 
sakonera inguru duten bi zulo handi 
dira. Andutz failarekin lotutako hain-
bat hausturek errazten duten higa-
durarengatik sortu dira.

41

PIKOTEAZPIKO HARRI 
BIRIBIL HONDARTZA
HARRI KOSKORREN UNIBERTSOA

1.400 metroko hondartza hau milaka 
harri koskor borobilduz egina dago,  
40 zm diametro dutenak ere badau-
delarik. Goiko aldean itsasgorak pro-
fil ia horizontala eragin du.

29 ERMITTIA BEKOA  
HAITZULOA
LURPEKO LABIRINTOA

Galeriak nagusiki horizontalak dira. 
Guztiak batuz 10 km-tik gorako ga-
rapena du eta barruan espeleote-
ma eta metaketa flubio-karstiko as-
ko ditu.

45

OLATZEKO POLJEA
DEPRESIO PERFEKTUA

Olatz 125 hektarea duen sakonu-
ne itxia da. Kareharriaren disoluzioz 
osatu zen. Gaur egun dolina ugari 
ditu eta gainazaleko urak Kobalde-
ko sarbegian desagertzen dira.

49

ARBILGO HAITZULOA
GALERIA FOSIL BAT

Arbilgo haitzuloko aho ikusgarriak 
honen eraketak lurpeko ur-fluxu  
garrantzitsu batekin zerikusia izan 
zuela adierazten du. Iraganean Las-
turko poljearen sarbegi nagusia izan 
zitekeen.

53

AIXAKO HAITZULOA
GEOPARKEKO  
KOBA HANDIA

Bere aho zabala sakonune handi ba-
tetan kokatuta dago. Galeria hori-
zontalak, sifoiak, meandroak, arroi-
lak eta hainbat errekasto daude 
labirinto handi honetan.

61

LASTURKO DOLINEN  
LERROKATZEA
GEOPARKEAREN INBUTU PERFEKTOAK

Lasturko poljearen amaieran doli-
na-lerro ikusgarri bat dago. 50 m ar-
teko diametroa eta 20 m inguruko 
sakonera dute eta azaleko ura men-
digunearen barrualdera eramaten 
dute Sasiolako iturburuan irteteko.

57ITZURUNTXIKIKO 
HIGADURA FORMAK
LABARRAK KOLOKAN

Olatuek eragindako zulo eta higa-
dura forma multzoa ikusgarria da. 
Talaimendiko oinarrian 20 metro 
luze duen "higadura-notch" ikusga-
rri bat nabarmentzen da.

33

KARDALAKO LUIZIA
ERRALDOI EZKUTUA 
ETA OSO EZEGONKORRA

Kardalako flyscha oso homogeneoa 
denez labaintzen den luizi perfektu 
bat sortzen du. Labarreko gaikaldean 
malkar handi bat eragin du eta gaur 
egun itsasoak higatzen duen 400 
metro duen fronte aktiboa dauka.

37

SAKONETAKO  
GEOMORFOLOGIA
HIGADURAREN IKUSKIZUNA

Hareaz eta harri biribilez osatutako 
hiru kala basati dira. Bertan luiziak, 
ur jauziak eta urradura plataforma 
handi bat ikus daitezke. Marearte-
ko zabalgunean kubetak eta erral-
doi marmitak ere badaude.

30 PRAILEAITZEKO  
HAITZULOA
HISTORIAURREKO SANTUTEGIA

Duela 15.000 urte Madeleniar aldi-
ko zintzilikarioak aurkitu zituztelako 
ezaguna da. Paleoklima ikerketa as-
ko egin dira polena, sedimentuak 
eta espeleotemak aztertuz.  

46

LASTURKO  
HARROBIA
KORALAK BISTAN!

Harrobiaren paretak Behe Kre-
tazeoko koralen jatorrizko antolake-
ta erakusten du. Lasturko kareharria 
apaindura balioagatik eta gogorta-
sun handiagatik da ezaguna.

65

KOBALDEKO SARBEGIA
OLATZEN SEKRETU  
EZKUTUA

Olatzgoikoa eta Añoerrekako erre-
kastoak tamaina handiko aho ho-
netan desagertzen dira. Arno azpian  
3 km egin ondoren, lurrazpiko ura 
hainbat iturburutan irteten da Deba 
ibaiaren parean.

50

SESIARTEKO LAPIAZA
KARSTEKO  
AZAL ZIMURTSUA

Sesiarteko kareharriaren pitzadurek 
disoluzioa erraztu dute eta geopar-
kean dagoen lapiaz biluzi handiena 
sortu da. Pitzadura hauek azaleko 
ura iragazten dute.

54

SALBATOREKO  
PINAKULU KARSTIKOA
GALERIAK DITUEN PIRAMIDE PERFEKTUA

150 metro garai eta 300 metro dia-
metro dituen harkaitz piramide ede-
rra da. Barrualdean aztarna arkeo-
logiko garrantzitsuak aurkitu diren 
bi galeria horizontal ditu, antzinako 
maila freatikoa adierazten dutenak.

62

UGARTEBERRIKO  
HAITZULOA
LASTURKO TUNEL EZKUTUA

Haranaren hondoan kokatzen den 
280 m luze dituen galeria horizon-
tala da. Gaur egun ia ez du urik era-
maten, baina iragan hurbilean Lastur 
haraneko hustubide garrantzitsua 
izan zitekeen.

58MARIANTON PUNTAKO  
BLOKE ERORIAK
AUTO BATEN TAMAINAKO BLOKEAK

Itsaslabarreko tuparri artean dau-
den turbidita lodi bakanetatik as-
katutako tamaina handiko blokeen 
pilaketa harrigarria da. Labarren atze- 
rakada neurtzeko markatzaile bikai-
na dira.

34

TXERTUDIKO GABARLEKUKO 
LABARRAK
KOSTALDE PARALELOA

Kostaldearen norabidea estratuen 
paraleloa denean higadura homo-
geneoa eragiten du eta flyscha-
ren geruzek definitutako kostalde 
zuzen bat sortzen da.

39

DEBA IBAIAREN  
ESTUARIOA
ITSAS MAILAREN IGOERA HANDIA

30 metro sedimentu bigunez osatu-
ta dago. Hauek ikertuz azken 10.000 
urteetan itsas mailak izan duen Flan-
diar transgresio handiari buruzko in-
formazioa ezagutu daiteke.   

43

SANTIAGOKO DUNAK  
ETA PADURA
MINIATURAZKO ESTUARIO BAT

Antropizazio handia duen arren, Uro-
laren bokaleak euskal kostalde osoko 
duna sistema onenetako bat man-
tentzen du. Barra honek Santiagoko 
padurak babesten ditu.

31 SASIOLAKO  
MEANDROA
FERRA BAT MAPAN

Deba ibaia "arrautza-kaxa” erliebera 
egokitzen da, Sasiolako kareharrizko 
pinakuluetan 150 m baino gehiago 
higatuta meandro perfektua sortuz.

47

SAN BLAS HARROBIA
HARKAITZEAN ZIZELKATUTAKO  
FRONTOIA

Gaur egun abandonatuta dagoen 
harrobia da. Bertan, kareharria moz-
teko eta leuntzeko erabiltzen ziren  
metodo tradizionalak ikus daitezke, 
hala nola, diamantedun zerra edo 
haria.

66

KOBETAKO 
LEIZEA
ARNOREN BIHOTZEAN

Arno mendiguneko barrunberik 
handiena da. 5 km inguruko gara-
pena du eta 350 metroko desnibela, 
40 metrotik gorako putzu bertikale-
kin. Oinarrian lurpeko ibai bat dabil.

51

PAGATZAKO BARRUNBE HANDIA
FUTBOL ZELAI BAT  
MENDIAREN BARRUAN

Sarrera bertikal samar baten on-
doren, geoparkearen lurrazpiko 
bolumen handiena irekitzen da. 
100 x 80 m azalera du eta bertan es-
talaktita, estalagmita, bandera eta 
eszentriko asko ikus daitezke.

55

USARROAKO  
ITURBURUA
ANDUTZEKO LURRAZPIKO URAK

Andutz mendiko kareharriek akuifero 
isolatu bat osatzen dute. Akuifero ho-
rren iturburuak bataz beste urtean 50 
litro segunduko emaria du. Ur goral-
dietan trop plein bat eratzen du.

63

ANDUTZ TONTORREKO  
DOLINAK
INBUTUAK GAILURREAN

Andutz mendiak (612 m) forma luzea 
du. Bere gailurrean 50 metroko dia-
metroa duten dolina batzuk ikus 
daitezke, euri-ura zuzenean hartzen 
eta infiltratzen dutenak.

59PIKOTEKO LUIZI  
AKTIBOAK
GEOPARKEKO TXIRRISTA ERRALDOIA

Flyscharen geruzen inklinazioak eta 
pitzadurek eragindako luizi aktibo 
eta konplexu ikusgarria. 360 m zabal 
eta 150 m garai da eta eraikin baten 
tamainako bloke osoak daude mal-
dan behera irristatzen.

35

ITZURUN HONDARTZAKO  
KOBAZULOAK
FLYSCHAREN BARRUALDERA BEGIRA

Haitzulo oso ikusgarrien multzoa da. 
30 metro arteko sakonera dute eta 
harriaren pitzaduren higadura di-
ferentzialaren bidez irekitzen dira. 
Batzuetan sifoi txikiak bezala fun- 
tzionatzen dute.

40

MENDATAKO 
BAILARA  
UR-JAUZIAK GEOPARKEAN

Itsas lerroaren atzerakadaren ondo-
rioz labarrak Mendatako erreka txi-
kiaren ibilgua moztu du eta 22 me-
troko ur-jauzi polita sortu da.

42

OLIGOZENO - MIOZENO - PLIOZENO

KAKUTA FORMAZIOAREN  
ESKISTOSITATEA
HARRIETAKO DEFORMAZIO PLANOAK

Tuparriak harri "bigunak" dira eta 
esfortzu tektonikoek eragindako za-
palketari eskistositatea izeneko pla-
noak garatuz erantzuten diote. 

21 DEBA IBAIAREN  
PALEOTERRAZA
ANTZINEKO IBAIA

Harri biribilen lerrokadura hau, 
egungo Deba ibaiaren ibilguarekiko 
40 metroko altueran kokatua dago. 
Paleoterrazak ibaiaren historia eza-
gutzeko elementu bikainak dira.

64

SAN TELMOKO TOLESTURAK 
ETA FAILAK  
DUPLEX PERFEKTUA

San Telmo ermitaren azpian dagoen 
faila multzoak duplex perfektu bat 
osatzen du. 50 m inguruko jauzia 
duen egitura honek Daniarraren sa-
baia errepikatzen du baseliza da-
goen muinoa sortuz.

22

INFORMAZIO+
Kontsultatu Geoparkeko  
geologia interesguneak.

ALGORRI-PORTUTXIKIKO  
MAREARTEKO ZABALGUNEA
HIGADURAREN ARRASTOA

Itsaslabarrek atzera egiten dute-
nean urradura plataforma handi bat 
uzten dute, itsasbeheran bakarrik 
ikus daitekeena. Europako adibide-
rik onenetakoa da.

38

